
GODKJENNING AV MØTEBOK  FRÅ MØTE 05.04.2006

Saksnr :
Utval:
Møtedato.

0044/06
Planutval
09.05.2006

Rådmannen si tilråding:

Møteboka frå møte i planutvalet 05.04.2006 vert godkjent slik ho ligg føre.  
Saksdok :

Møteboka frå møte i planutvalet 05.04.2006.  
Bakgrunn:

Møteboka frå møte i planutvalet 05.04.2006 er lagt ut på Austevoll kommune si heimeside, www.austevoll.kommune.no   
  
SAKSFRAMLEGG.

Sakshandsamar: 
Aud Margunn Vinnes
Arkiv: 

Arkivsaksnr.:
06/00484



REFERATSAKER

Saksnr :
Utval:
Møtedato.

0045/06
Planutval
09.05.2006

Rådmannen si tilråding:

Vert lagt ved møteboka.

  
Saksdok :

1.
Skriv frå Fylkesmannen i Hordaland , dat. 31.01.2006 vedk. klagesak, Gnr. 35, bnr. 21 m/fl. – Krav om dekking av saksomkostnader.  
  
SAKSFRAMLEGG.

Sakshandsamar: 
Steinar Hole
Arkiv: K53  

Arkivsaksnr.:
05/00962



SØKNAD OM KONSESJON OM OPPTAK AV SKJELSAND I AUSTEVOLL KOMMUNE

Saksnr :
Utval:
Møtedato.

0092/05
Formannskapet
25.08.2005

0046/06
Planutval
09.05.2006

Rådmannen si tilråding:

Austevoll kommune har vurdert spørsmålet om dispensasjon frå plan- og bygningslova § 7 og finn etter ei samla vurdering ikkje grunnlag for å gå inn for dispensasjon for opptak av skjelsand vest for Hundvåkøy.

Austevoll kommune viser i det høve til gjeldande kommuneplan, der det omsøkte skjelsandopptaket er plassert i eit akvakulturområde etter kommuneplanen.  Det er og registerte kast- og låssetjingsstader i området og gyteplasser for villfisk.

Det ligg og føre planar om oppdrettslokalitet av torsk i det aktuelle området.  
Austevoll kommune har vurdert ulempene er større enn fordelande ved å gje konsesjon og kan såleis ikkje gå inn for at det vert gjeve konsesjon for opptak av  skjelsand vest for Hundvåkøy, og viser til vedtak i formannskapssak 092/05.

Saksdok :

1.   Vedtak i Austevoll formannskap, sak 092/05.

2.   Brev av 26.01.2006 m/vedlegg frå Hordaland fylkeskommune, Strategi- og 

      næringsavdelinga.

3.   Brev av 03.03.2006 til høyringsinstansane.

4.   Brev av 22.03.2006 frå Hordaland fylkeskommune, kommunesamarbeid.

5.   Brev av 23.03.2006 frå Kystverket.

6.   Brev av 03.04.2006 frå Fiskeridirektoratet Region Vest.

7.   Brev av 06.04.2006 frå Fiskeridirektoratet Region Vest.

Bakgrunn:

Austevoll formannskap frårådde i møte 25.08.2005, under sak 092/05, søknad frå Roslagen AS om konsesjon opptak av skjelsand i eit område vest for Troland på Hundvåkøy, mellom Hundvåkøy og Horgo.  Grunngjevinga var at dette ikkje var i samsvar med arealbruken i gjeldande kommuneplan.  Området er eit akvakulturområde.  Det er i tillegg 4 kaste- og låssetjingsplasser og gyteplass i det same området.

Fylkeskommunen er konsesjonsmynde for opptak av undersjøisk skjelsand m.m.  Kommunen er ein av fleire høyringsinstansar.  
I ettertid er det komen nytt brev frå Hordaland fylkeskommune av 26.01.2006.  Fylkeskommunen bed i brevet om at kommunen handsamar konsesjonssøknaden på nytt, som dispensasjonssak etter plan- og bygningslova § 7, og at grunngjeve vedtak i dispensasjonssaka vert sendt som fråsegn til fylkeskommunen.  Det vert i brevet peika på at uttak av undersjøisk skjelsand kjem inn under den såkalla kontinentalsokkellova, som slår fast at retten til utnytting av skjelsandressursane m.m. ligg til staten.  Eit hovudføremål bak kontinentalsokkellova er at ressurane skal koma samfunnet til gode.  Av brevet går det og fram at søkjar har redusert konsesjonsområdet frå opphaveleg 173,5 dekar til om lag 118 dekar, slik det går fram av vedlagte kart.  I brevet konkluderer fylkeskommunen med at dei tilrår Austevoll kommune å gje dispensasjon frå plan- og bygningslova § 7 for omsøkte tiltak.   Kopi av brevet følgjer som vedlegg.

Det er henta inn uttale frå aktuelle organ.

Fylkesmannen si miljøvernavdeling har utfrå eit miljøfagleg grunnlag ikkje merknader til saka.

Fiskeridirektoratet rår i frå konsesjon.  I ein ny uttale i brev  av 06.04.2006 opplyser dei at søknad om oppdrettslokalitet i det omsøkte området er under arbeid.  Dei frårår sterkt opptak av skjelsand før søknad om akvakultur er ferdig handsama.

Havforskningsinstituttet vil ikkje setja seg mot tiltaket.  Dersom det vert gjeve konsesjon frårår dei at aktiviteten vert dreven i perioden desember – t.o.m. juni.

Kystverket har i sin uttale sagt frå om at opptak av skjelsand i det omsøkte området ikkje vil ha vesentlege verknader på sjøverts ferdsel.  Dei har såleis ikkje merknader til søknaden.

Vurdering:

I eit sentralt rundskriv frå 01.04.1993 står det mellom anna at ”Avgjørelsen av om konsesjon skal meddeles fattes etter en skjønnsmessig vurdering, hvor fordelene med tiltaket sammenholdes med de ulemper det vil medføre”.  Det står elles i dei vanlege konsesjonsvilkåra:  ”Dersom opptaksområdet grenser mot viktige gyte- og oppvekstvilkår for villfisk….skal det utvises særlige hensyn under driften”.

I fylkesdelplan for kystsona står det følgjande om gyte- og oppvekstvilkår for fisk og skaldyr i forhold til biologisk mangfald heiter det m.a.:

Det er viktig å ta vare på lokale gyte- og oppvekstområde på ein slik måte at vi held oppe rekrutteringsevna til dei ulike bestandane og dermed det biologiske mangfaldet.  Registrering av gyte- og oppvekstområde for fisk og skaldyr er mangelfulle.  Vi har gode registreringar av gytefelt for torsk og gyte- og oppvekstområde for reker, medan oppvekstområda og gytefelta for andre arter i liten grad er registrerte.  Registreringane over viktige reproduksjons- og næringsområde for skaldyr er svært mangelfulle.
I Austevoll kommune sin kommuneplan under fiskeri og oppdrett heiter det:

Kystsoneplanen vurderer ei rekkje forhold som knyter seg til fiskerinæringa.  Dette gjeld vern om gyte og oppvekstplassar, område for oppdrett av laks og marine arter, vurdering av kaste og låssetjingsplasser og hamnetilhøve.

Etter retningslinen i kystsoneplanen frå 1998, som er ein del av kommuneplanen, skal det ikkje tillatast opptak av skjelsand i sjøområde, med unntak av dei to områda ved Buseholmen/Drøna, der opptak av skjelsand kan tillatast.  Desse to områda inngår i den eksisterande skjelsandkonsesjonen i kommunen.

Noverande arealdel av kommuneplanen er under revisjon, men det ligg der ikkje føre forslag frå planutvalet om endra status på det omsøkte området.  Det vert i tillegg advara frå Fiskeridirektoratet om at det vert gjeve dispensasjon.  Det ligg og føre planar om søknad om oppdrett i det aktuelle området, noko som i høgste grad er i samsvar med kommuneplanen.  Rådmannen finn såleis ikkje å kunne tilrå dispensasjon frå § 7 i plan- og bygningslova.  Dette trass i at konsesjonsrområdet er redusert ein del.

SAKSFRAMLEGG.

Sakshandsamar: 
Steinar Hole
Arkiv: K53  

Arkivsaksnr.:
05/01176



SØKNAD OM KONSESJON FOR OPPTAK AV SKJELSAND I AUSTEVOLL KOMMUNE

Saksnr :
Utval:
Møtedato.

0101/05
Formannskapet
27.09.2005

0047/06
Planutval
09.05.2006

Rådmannen si tilråding:

Austevoll kommune har vurdert spørsmålet om dispensasjon frå plan- og bygningslova § 7 og finn etter ei samla vurdering ikkje grunnlag for å gå inn for dispensasjon for opptak av skjelsand ved Slåtterøy.

Austevoll kommune viser i det høve til gjeldande kommuneplan, der det omsøkte skjelsandopptaket er plassert i ein fiske og naturområde etter kommuneplanen.  I fiske og naturområdet er det i kommuneplanen uttrykkjeleg er slege fast at det ikkje skal førekoma skjelsandopptak   Det er og fare for at det kan oppstå interessekonflikt mellom fiskeri og sandopptak.

Austevoll kommune har og vurdert det slik at ulempene ved å gje konsesjon er større enn fordelande og kan såleis ikkje gå inn for at det vert gjeve konsesjon for opptak av skjelsand ved Slåtterøy, og viser til vedtak i formannskapssak 101/05.

Saksdok :

1.   Vedtak i Austevoll formannskap, sak 101/05.

2.   Brev av 26.01.2006 m/vedlegg frå Hordaland fylkeskommune, Strategi- og 

      næringsavdelinga.

3.   Brev av 03.03.2006 til høyringsinstansane.

4.   Brev av 03.10.2006 Fylkesmannen i Hordaland, Miljøvernavdelinga.

5.   Brev av 23.03.2006 frå Kystverket.

6.   Brev av 06.04.2006 frå Fiskeridirektoratet, Region Vest.

Bakgrunn:

Austevoll formannskap frårådde i møte 27.09.2005, under sak 101/05, søknad frå Imperator Maritime AS   om konsesjon for opptak av skjelsand i eit område ved Slåtterøy i Austevoll kommune.  Grunngjevinga var at dette ikkje var i samsvar med arealbruken i gjeldande kommuneplan.  Området var eit fiske- og naturområde.

Fylkeskommunen er konsesjonsmynde for opptak av undersjøisk skjelsand m.m.  Kommunen er ein av fleire høyringsinstansar.

I ettertid er det komen nytt brev frå Hordaland fylkeskommune av 26.01.2006.  Fylkeskommunen bed i brevet om at kommunen handsamar konsesjonssøknaden på nytt, som dispensasjonssak etter plan- og bygningslova § 7, og at grunngjeve vedtak i dispensasjonssaka vert sendt som fråsegn til fylkeskommunen.  Det vert i brevet og peika på at uttak av undersjøisk skjelsand kjem inn under den såkalla kontinentalsokkellova, som slår fast at retten til utnytting av skjelsandressursane m.m. ligg til staten.  Eit hovudføremål bak kontinentalsokkellova er at ressursane skal koma samfunnet til gode.  I brevet konkluderer fylkeskommunen med at dei tilrår Austevoll kommune å gje dispensasjon frå plan- og bygningslova § 7 for omsøkte opptak av skjelsand.  Kopi av brevet følgjer som vedlegg.

Det er henta inn uttale frå aktuelle organ.

Fylkesmannen si miljøvernavdeling seier frå om at dei ikkje er kjent med naturfaglege eller andre miljøfaglege tilhøve som tilseier at det ikkje bør kunne takast opp skjelsand frå dette området.

Fiskeridirektoratet rår ifrå konsesjon og viser til areraldelen i kommiuneplanen.  Dei støtter seg og til leiaren i Austevoll fiskarlag som har uttrykt stor skepsis til søknaden.  

Kystverket har i sin uttale sagt frå om at opptak av skjelsand ved Slåtterøy ikkje vil ha vesentleg innverknad på sjøverts ferdsel, og har difor ingen merknader til søknaden.

Vurdering:

I sentralt rundskriv frå 10.04.1993 står det mellom anna at ”avgjørelsen av om konsesjon skal meddeles fattes etter en skjønnsmessig vurdering, hvor fordelene med tiltaket sammanholdes med de ulemper det vil medfør”.  Det heiter og  at ”opptak av masser skal foregå på en slik måte at det ikke blir til hinder eller ulemper for ferdselen på sjøen, det alminnelige fiske, fugle- eller friluftslivet i området.  Spesielt skal det påses at virksomheten ikke skader fisk som står i merder eller som er låssatt”.

I Austevoll kommune sin kommuneplan under fiskeri og oppdrett heiter det:

Kystsoneplanen vurderer ei rekkjeforhold som knyter seg til fiskerinæringa.  Dette gjeld vern om gyte og oppvekstplassar, område for oppdrett av laks og marine arter, vurdering av kaste og låssetjingsplasser og hamnetilhøve.

Etter retningslinene i kystsoneplanen frå 1998, som er ein del av kommuneplanen, skal det ikkje tillatast opptak av skjelsand i sjøområde, med unntak av dei to områda ved Buseholmen/Drøna, der opptak av skjelsand kan tillatast.  Desse to områda inngår i den eksisterande skjelsandkonsesjonen i kommunen.

I tekstdelen til kystsoneplanen, heiter det i retningslinene for fiske- og naturområder:

Føremålet skal vera å sikra særlege eigna og mykje brukte fiskeområde og viktige naturområde; gyte- og oppvekstområde for fisk og sjøfugl.  Det må visast særleg varsemd ved lokalisering av tiltak i nærleiken av fiske- og naturområde som kan verka negativt inn på fiske og naturverdiane t.d. forureinande aktivitet eller inngrep som endrar dei økologiske tilhøva.  Uttak av skjelsand frå sjøbotn skal ikkje tillatast.

Sjøområda rundt Slåtterøy vert mykje nytta til fiske med tradisjonelle reidskap som garn, ruse og teiner.  Løyve vil truleg koma i konfliktmed utøving av fiske   Det kan lett verta eit konfliktpotensiale mellom fiskeri og skjelsandopptak.  

Noverande arealdel av kommuneplanen er under revisjon.  Det ligg ikkje føre forslag frå planutvalet om endra status  på det aktuelle området.  

Utfrå dei sterke føringane som ligg i kommuneplanen (kystsoneplanen) og uttalane frå fiskeriinteressene, kan ikkje rådmannen tilrå at det vert gjeve dispensasjon frå § 7 i plan- og bygningslova.

SAKSFRAMLEGG.

Sakshandsamar: 
Bjørn Wefring
Arkiv: EIG gb 44/0077 

Arkivsaksnr.:
05/01415



GNR. 44, BNR 77, BJÅNES.  SØKNAD OM MINDRE VESENTLEG REGULERINGSENDRING.

Saksnr :
Utval:
Møtedato.

0016/06
Planutval
24.01.2006

0093/06
Planutval
23.02.2006

0048/06
Planutval
09.05.2006

Rådmannen si tilråding:

Det faste utvalet for plansaker har vurdert søknaden frå Alf Bjånes,  Storebø, om løyve til å etablera kun 6 bueininger   i 6 rorbuer i stadenfor 12 bueininger som tidlegare omsøkt.  I medhald av plan- og bygningslova § 28-1.2  godkjenner planutvalet søknaden frå Alf Bjånes. Reviderte teikningar og dokumenter for tiltaket skal leverast kommunen før bygging kan starte.

  
Saksdok :

1. Brev ds. 03.03.2006 til naboar med orientering om søkanden frå Alf Bjånes.

2. Brev til Blænes Bygg AS den 23.02.2006 med melding om delegert vedtak vedk bygging av fritidshus og søknad om ansvarsrett.

3. Kart over området i M 1:1000.  
Bakgrunn:

Blænes Bygg AS har den 23.02.2006 på vegne av Alf Bjånes motteke løyve til tiltak for oppføring av 6 rorbuer/fritidshus ved sjøen på Bjånes, alle i rekkje med tilsaman 12 brukseininger. Alf Bjånes vil gjerne etablere kun 6 bueininger i desse 6 bygga,   noko som krev ei reguleringsendring. 

Vurdering:

Reguleringsføresegnene seier at kun bygg med fleire bueininger kan ha mønehøgd opp til 8 meter og ei grunnflate inn til 65 m2.  Desse bygga er godkjent med mønehøgd på 7,53 meter. Denne søknaden inneber såleis eit avvik frå føresegnene i planen. 

Saka har vore på høyring til berørte naboar og det er ikkje kome inn merknader til søknaden. Rådmanen kan rå til at søknaden vert godkjent.  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/00317



GNR. 67 BNR. 49/50 MINDRE VESENTLEG REGULERINGSENDRING

BEKKJARVIK MARITIME BARNEHAGE.

Saksnr :
Utval:
Møtedato.

0049/06
Planutval
09.05.2006

Rådmannen si tilråding:

Det faste utvalet for plansaker har vurdert søknaden frå Trygge Barnehager AS om ei endring i reguleringsplanen for Bekkjarvik gnr 67/1  . Planutvalet godkjenner ei mindre vesentleg endring i planen der ein del av utbyggingsområdet B-1 får endra føremål frå bustader til barnehage. Tiltakshavar leverer revidert plankart til kommunen etter vedtaket. 

Saksdok :

1. Brev frå Fylkesmannen si landbruksavdeling den 11. april 2006.

2. Fråsegn frå Fylkesmannen, miljøvernavd. 24.04.06.

3. Fråsegn frå fylkeskommunen 27.04.06.

4. Utgåande brev til høyringsinstansane den 22.03.06.

5. Fråsegn frå Kystverket den 30.mars 2006.

6. Brev m/kart frå arkitektkontoret Brekke-Helgeland-Brekke As med melding om igangsetting av reguleringsarbeid.   
Bakgrunn:

Austevoll kommunestyre har godkjend etablering av maritim barnehage i Bekkjarvik i regi av Trygge Barnehager AS. Aktuell tomt til føremålet er funne innafor regulert bustadområde på gnr. 67/1 i Bekkjarvik der det ligg føre godkjend reguleringsplan frå 2001.  
Vurdering:

Saka vart sendt på høyring til fylkeskommunen og Fylkesmannen sine aktuelle avdelingar samt to naboar i området. Det er ikkje kome inn vesentlege merknader til forslaget om etablering av barnehage i bustadfeltet. Kystverket vil på vanleg måte ha melding om tiltak i sjø. Dette vert sendt dersom det vert aktuelt.

Rådmannen kan difor rå planutvalet til å godkjenna endringa.   
SAKSFRAMLEGG.

Sakshandsamar: 
Aud Margunn Vinnes
Arkiv: EIG gb 25/0010 

Arkivsaksnr.:
06/00191



GNR. 25 BNR. 10, KALVE SØKNAD OM KONSESJON VED ERVERV AV FAST EIGEDOM – NY HANDSAMING

Saksnr :
Utval:
Møtedato.

0040/06
Planutval
05.04.2006

0050/06
Planutval
09.05.2006

Rådmannen si tilråding:

Planuvalet har vurdert konsesjonssøknaden på nytt med innkomne opplysningar, og gjev etter ei samla vurdering konsesjon til Svein Isager for erverv av gnr. 25, bnr. 10 på Kalve som omsøkt.

Konsesjon vert gjeve på vilkår av at kjøpar flyttar til bruket og buset seg der innan 3 år.

Vedtaket er gjort med heimel i konsesjonslova §§ 1, 2 og 8 og rundskriv M-5/2003.  
Saksdok :

Søknad om konsesjon, dat. 13.02.2006

Kjøpekontrakt, dat. 13.02.06

Fråskriving av forkjøpsrett

Fullmakt, dat. 13.02.06

Skriv frå Holger Bjørklund vedk. sal av eigedomen, dat. 30.01.06 og 16.03.06.  
Nytt skriv:

Skriv frå søkjar med tilleggsopplysningar, dat. 19.04.2006.

Bakgrunn:

Søknaden gjeld konsesjon for kjøp og overtaking av gnr. 25, bnr. 10 på Kalve, Storekalsøy. Eigedomen er ein landbrukseigedom og har eit samla areal på ca. 340 da. 

Bygningsmassen består av eit våningshus, ein løebygning og 2 mindre uthus.

Våningshuset som er frå ca. 1900 talet er prega av at det har stått tomt i mange år, det er heller ikkje tilkopla avløpsanlegg og huset treng ein snarleg  rehabilitering.

Løebygningen og uthusa er og i dårleg stand.

Arealet er fordelt slik:  Innmarka der husa står er på ca. 9 da og består av overflatedyrka /innmarksbeite pluss ein teig med overflatedyrka/innmarksbeite på ca 7 da.  Utmarksareala er fordelt på fleire teigar og har storleik på om lag 324 da inkl. holmar. Utmarksteigane mot vest består stort sett av lyngheiar, knauser og noko myr, ein del er tilplanta med buskfuru.  Ein del av den nordste parsellen kjem inn i ”vindmølleparken” som er under planlegging. 

Innmarka rundt husa har vore beita av sauer i området og ser bra ut.  

I kommuneplanen er mesteparten av arealet fastlagt til LNF-område utan bestemmelser om bygging, med unntak av parsellen der våningshuset står, som er utlagt til LNF-område med bestemmelser om spreidd bustadbygging.

Ein parsell på ca. 8 da er jfr. Kommuneplanen utlagt til område for spreidd hyttebygging og eit areal på ca. 27 da er utlagt til byggeområde for bustader med krav om reguleringsplan.

  
Vurdering:

Rådmannen har vurdert saka etter konsesjonsloven §§ 2 og 8, jfr føremålet i konsesjonslova § 1, og rundskriv M-5/2003.

Konsesjonsloven § 1 har som føremål å regulere og kontrollere omsetjinga av fast eigedom for å oppnå eit effektivt vern om produksjonsareala i landbruket og slike eigar- og brukstilhøve som er mest gagnlege for samfunnet, mellom anna for å tilgodesjå landbruksnæringa, ei samfunnsmessig forsvarleg prisutvikling når det gjeld fast eigedom, og omsynet til busetjinga.

Etter konsesjonslova § 8 skal det ved avgjerda særskilt takast omsyn til føremålet med jordlova, og til om søkjaren kan sjåast på som skikka til å drive eigedomen og om han vil busetje seg fast på eigedomen for sjølv å drive denne.

Føremålet med jordloven er å leggje høva slik til rette at jordviddene i landet med skog og fjell og alt som høyrer til (arealressursane), kan verte brukt på den måten som er mest gagnleg for samfunnet og dei som har yrket sitt i landbruket. Arealressursane bør disponerast på ein slik måte som gir ein tenleg, variert bruksstruktur ut frå samfunnsutviklinga i området og med hovudvekt på omsynet til busetjing, arbeid og driftsmessig gode løysingar.

Den omsøkte eigedomen er ein landbrukseigedom som ikkje har vore i drift eller har vore bebudd på mange år og er prega av dette, sjølv om innmarka har vore beita av villsau i området.

Husa på bruket er av ein slik forfatning at dei treng snarleg rehabilitering.  Kjøparane er innstilte på å setja igong dette arbeidet så snart konsesjonen går i orden. Dei har og i skriv til kommunen opplyst at dei har tenkt å nytta huset til bustad når dette vert sett i stand og vert bebueleg. 

Bruket har begrensa jordbrukskvaliteter, men kan nyttast som beite for villsau.

Det er komen inn ein muntleg forespørsel og brev frå nabo som er interessert i å kjøpa eigedomen.

./. Viser til vedlagte skriv.

Rådmannen har vurdert søknaden og ser positivt på at kjøpar er villig til setja hus og bygningar i stand og ellers vedlikehalde eigedomen.

Rådmannen vil likevel ikkje gje konsesjon utan atterhald om at kjøpar buset seg på eigedomen når husa er sett i stand, då meiner rådmannen at kjøpar innan ein 3 års periode flytter til eigedomen og buset seg der. 

Prisen er sett til kr. 1.300.000, og rådmannen har ikkje merknader til denne.

Saka var til handsaming i planutvalet i møte 05.04.2006 der utvalet gjorde vedtak om å utsetje saka, for å hente inn fleire deltaljerte opplysningar frå søkjar.

Søkjar har i skriv dat. 19.04.06 til Austevoll kommune bekrefta at han har som formål å busetje seg på gården når bygningane er sett i stand.  Dette arbeidet han han tenkt å gå i gang med umiddelbart.

Vidare opplyser han at han har tilstrekkeleg med økonomi og nevenyttige evner til å setja i stand og drive gården på ein skikka måte.

Utfrå oppgjevne opplysningar vurderer rådmannen søkjar som skikka til å overta og ivareta bruket.

Etter rådmannen sin vurdering er det ikkje kome fram nye opplysningar i saka som vil endra på tilrådinga som vart lagt fram for Planutvalet i møte den 05.04.06 og rådmannen held fast på denne.

SAKSFRAMLEGG.

Sakshandsamar: 
Aud Margunn Vinnes
Arkiv: EIG gb 37/0002 

Arkivsaksnr.:
06/00218



GNR. 37 BNR. 2, AUSTEVOLL, SØKNAD OM FRÅDELING/DISPENSASJON - BUSTAD

Saksnr :
Utval:
Møtedato.

0051/06
Planutval
09.05.2006

Rådmannen si tilråding:

Planutvalet har vurdert søknaden og finn etter ei heilhetsvurdering å kunna gje samtykke til dispensasjon og frådeling av ein parsell på ca. 6 da til bustad   frå gnr. 37, bnr. 2.

Vedtaket vert gjort med atterhald om godkjenning av avkjørsle til Rv 546 frå Statens vegvesen.

Vedtaket er gjort med heimel i kommuneplanen og plan- og bygningslova §§ 7,17-2, 63 og jordlova § 12.

Saksdok :

Søknad om deling, dat. 20.02.06

Kartkopi M 1:1000 og M 1:5000

Gjenpart av nabovarsel

Søknad om tilknyting til offentleg vassforsyning  
Brev frå Statens Vegvesen, dat. 24.04.06

Bakgrunn:

Saka har vore på høyring fylgjande uttaleinstanser:

Fylkeskommunen i Hordaland, kommunesamarbeid, Postboks 7900, 5020 Bergen

Fylkesmannen i Hordaland, Landbruk/Miljø postboks 7310, 5020 Bergen

Statens vegvesen, Region Vest, Askedalen 4, 6863 Leikanger

Kulturkontoret, her

Talsmann for barn og unge v/Karl Johan Haugland

Brannsjefen, her.

Miljøansvarleg, her

Søkjar:      

Anders Malvin Austevoll 
Tiltak:        
Søknad om frådeling av ein parsell til bustad.  Størrelsen på parsellen vert på ca. 6 da.

Vassforsyning:

Omsøkte tiltak skal  knytast til offentleg vassforsyning, Austevoll Vatn og avløp.

 Avløp:

Omsøkte tiltak skal ha avløp, det vert søkt om tilknyting til offentleg avløpsanlegg.

Tilkomst/ Avkjørsle:

Avkjørsle vert via  privat veg til den nye bruvegen til ”Austevollsbrua” som no er under arbeid.  Saka vert sendt Statens vegvesen for uttale.

Arealdelen av kommuneplanen:

Delar av det omsøkte arealet kjem inn i LNF-område i kommuneplanen, medan den øvre delen av parsellen ligg i byggeområde med krav om reguleringsplan, det er søkt om dispensasjon frå planen.

Plan- og bygningslova:

Delar av parsellen kjem inn i 100-metersbeltet langs sjø, § 17-2, det er søkt om dispensasjon frå plan- og bygningslova.

Miljø:

Sendt til uttale til miljøansvarleg.

Grunngjeven søknad om dispensasjon frå  søkjar:

Det er frådelt tomter i området frå før. Offentleg kloakk og offentleg vassforsyning. Grunnen til at tomten er så stor er at den nedste delen er bratt og ikkje kan nyttast til noko anna enn at den vert liggjande slik som i dag.  Området der bustad er tenkt plassert er i kommuneplanen utlagt til byggeområde.

Vurdering av dispensasjon, jfr. § 7 iPLB:

Administrasjonen har ikkje teke stilling til søknaden, men veljer å senda den ut på høyring til uttaleinstansane før det vert teke stilling til saka og lagt den fram til planutvalet.

Vurdering:

Det er ikkje kome inn merknader frå Statens vegvesen vedk. avstand til byggjegrense.

Området det er søkt frådeling for grenser inntil den nye bruvegen for Austevollsbrua som er under arbeid. 

Den omsøkte parsellen ligg delvis i byggeområde med krav om reguleringsplan, medan  resten ligg i LNF- nei område, der den nederste delen vert liggjande som uendra bruk, dette fordi arealet er bratt og kan vanskeleg nyttast til noko.

Det er frådelt parsellar i bakkant av denne omsøkte parsellen, der den eine er bebygd med bustadhus.

Tiltaket skal koplast til offentleg avløp og vassforsyning.

Det ligg ikkje ved søknad om tilkopling til avløp, dette må i tilfelle sendast inn ved ein eventuell byggjesøknad.

Vegframføring er ikkje avklart med Statens vegvesen endå, men søkjar er i dialog med vegvesent om tilkopling til det nye veganlegget til bruvegen.  Når det gjeld byggjegrense på 50 meter vil ikkje dette føre til noko problem, då bustaden vert plassert utanfor denne grensa.

Rådmannen har vurdert søknaden og finn etter ei heilhetsvurdering av saka å kunna tilrå dispensasjon til frådeling.  Dette fordi den øverste delen av tomten som huset er tenkt plassert ligg i byggeområde i kommuneplanen.  Det er kort veg til ”Offentleg” vassforsyning og avløp.

Rådmannen tek likevel atterhald om å tilrå dispensasjon inntil avkjørsle fram til parsellen er avklara med vegvesenet.

SAKSFRAMLEGG.

Sakshandsamar: 
Aud Jorunn Klepsvik
Arkiv: BYGG GB 8/0016 

Arkivsaksnr.:
00/01201



GNR. 8 BNR. 16, NOVEN. ULOVLEG BRUK AV CONTAINERE.

Saksnr :
Utval:
Møtedato.

0052/06
Planutval
09.05.2006

Rådmannen si tilråding:

1. ”I medhald av § 113 i plan- og bygningslova:

· Austevoll kommune pålegg tiltakshavar om å sende inn fullstendig søknad om løyve til tiltak for oppføring av naust etter plan- og bygningslova § 93 innan 3 veker frå melding om vedtak i denne sak blir sendt ut.

  
· Austevoll kommune fattar ikkje vedtak om pålegg om opphøyr av ulovleg bruk, fjerning eller retting av ulovleg utført arbeid i samsvar med plan- og bygningslova sin § 113 før tiltakshavar sin søknad er vurdert.

2. I medhald av § 116a i plan- og bygningslova:

· Utval for utbygging, miljø og landbruk rår til at Austevoll formannskap ilegger tiltakshavar tvangsmulkt for forhold som strid mot avgjerd gjeve i eller i medhald av plan- og bygningslova i samsvar med denne lov sin § 116a med eit beløp på kr. 20.000,-.  

Utval for utbygging, miljø og landbruk sender saka over til Austevoll Formannskap for endeleg avgjerd.

GRUNNGJEVING:

Vedtak om tvangsmulkt er ein reaksjon på eit ulovleg tiltak, der bygget ikkje er sett i den stand tiltakshavar har fått krav om.  

Slik bygget framstår i dag strid det mot plan- og bygningslova § 93. 

Plan-og bygningslova § 10-1 viser at det er kommunen si oppgåve å sjå til at plan- og bygningslovgjevnaden vert halde i kommunen”.

Saksdok :

1. Politisk vedtak sak 0119/05, dat. 17.10.05 m/saksframlegg/-protokoll

2. Brev frå tiltakshavar, motteke 28.02.2006

3. Varsel om pålegg om retting av forhold, dat. 02.03.2006 

4. Uttale til varsel om pålegg, motteke 16.03.2006 

  
Bakgrunn:

Som rett styringsorgan i Austevoll kommune skal Det faste utval for plansaker ta standpunkt til om kommunen i denne sak skal gjera vedtak om pålegg med frist om retting i henhold til plan- og bygningslova § 113.

Eit slikt vedtak vil føra til at all noverande bruk av bygget opphøyrar, eventuelt at tiltak som er utført på bygget må fjernast.   
DET RETTSLEGE UTGONGSPUNKT:

Om kommunen skal fatte vedtak i medhald av § 113 i plan- og bygningslova må vurderast i forhold til situasjonen slik den er på det tidspunkt vedtaket vert gjort.

Vedtak om pålegg om retting kan ikkje gjerast om slikt pålegg etter omstende må sjåast på som ein for streng reaksjon.

DEN FAKTISKE SITUASJONEN:

Dette er ei sak som no har pågått sida 1997.  

I brev til kommunen datert 03.03.1999 stadfesta justis- og byggjesaksavdelinga hos fylkesmannen kommunen sitt vedtak i sak 29/98 om at containerne skulle fjernast.

24.05.2000 mottek kommunen søknad frå Blænes Bygg AS som på vegne av tiltakshavar søkjer om løyve til tiltak for naust/driftsbygning.

Berørte fagorgan hadde ikkje merknader til saka då den var på uttale, og i delegert vedtak sak UTB 0422/00, dat. 12.10 2000 gav kommunen løyve til å føre opp naust/driftsbygning som omsøkt.  Situasjonsplanen viste at naustet skulle plasserast der containerne stod.

Naustet er ikkje kome opp og containerne er ikkje flytta.  

Dersom eit tiltak ikkje er sett i gong seinast 3  - tre - år etter at løyvet er gitt fell løyve bort. 

Ved forhold som er i strid med avgjerd gitt i eller i medhald av plan- og bygningslova kan bygningsmyndighetene gi den ansvarlege pålegg med frist til å rette opp dette.

Etter fleire henvendingar vedkommande desse containerne tok kommunen ei synfaring på staden.

Synfaringa viste at området er i endå dårlegare forfatning enn kva bildene teke i 1998 viste.

Administrasjonen la saka fram for politisk handsaming og i møtet den 13.10.2005 sak 0119/05 gjorde planutvalet vedtak om at tiltakshavar måtte rette opp i forholda og at dersom containerne ikkje vart sett i stand innan 1.mars 2006 ville kommunen fremja krav om at containerne skulle fjernast.

28.02.2006 søkjer tiltakshavar om å få utvida denne frista fram til 1.juli 2006.

02.03.2006 sender kommunen ut varsel om pålegg om retting av forhold som er i strid med avgjerd gitt i eller i medhald av plan- og bygningslova.

Varsel om pålegg vart referert i planutvalet i møte den 16.03.2006.

Tiltakshavar skriv i si uttale til varsel om pålegg at han har sveisa containerne saman etter at han fekk godkjenning til å byggje naust på staden.

Han skriv vidare at bygging av naust skal bli ferdig og fullført, men ikkje etter eit tidsskjema frå nabo og kommune.

Osvald Olsen sitt uttaleskriv til kommunen sitt varsel om pålegg vart lagt i saka.

Ved forhold som er i strid med avgjerd gjeve i eller i medhald av plan- og bygningslova kan bygningsmyndigheita gjeve den ansvarlege pålegg med frist til å rette opp dette.

Plan- og bygningslova § 113 lyder som følgjer:

§ 113, stansing av ulovlig arbeid og opphør av ulovlig bruk. Fjerning eller retting av ulovlig utført arbeid.
”Ved forhold i strid med bestemmelser gitt i eller i medhold av denne loven, kan plan- og bygningsmyndighetene gi den ansvarlige pålegg med frist om retting av dette, herunder forbud mot fortsatt virksomhet.  Om nødvendig kan plan- og bygningsmyndighetene kreve hjelp av politiet for gjennomføring av pålegg om stansing av arbeidet eller opphør av bruk.  Ved utferdigelsen av pålegg skal det settes frist for oppfyllelse og gis opplysning om at vedtaket vil kunne følges opp med forelegg som kan få virkning som rettskraftig dom.  Plan- og bygningsmyndighetene kan ikke reise søksmål etter denne paragraf før forelegg etter § 114 er utferdiget” .
Plan- og bygningslova § 110:
Kap. XVIII. Straffansvar

”§ 110 Med bøter straffes den som forsettlig eller aktløst:

1.prosjekterer eller utfører et tiltak i strid med bestemmelser gitt i eller i medhold av denne lov når dette kan føre eller har ført til personskade eller vesentlig materiell skade,

2.utfører eller lar utføre tiltak uten at det foreligger nødvendig tillatelse etter § 93, jfr. § 96, eller er i strid med vilkårene i slik tillatelse, eller tiltak i strid med bestemmelser 

gitt i eller i medhold av §§ 81, 85, 86a eller 86b,

3.bruker eller lar bruke byggverk eller del av byggverk, konstruksjon eller areal uten at det foreligger nødvendig tillatelse etter § 93, eller er i strid med bestemmelser gitt i eller i medhold av §§ 81, 85, 86a og 86b, eller uten at det er gitt dispensasjon etter denne lovs § 7 for tiltak eller bruk i strid med arealdel av kommuneplan, reguleringsplan eller bebyggelsesplan, eller §§ 17 - 1, 31 eller 33 i denne loven.

4.prosjekterer, utfører eller lar utføre et tiltak uten at arbeidet blir forestått av henholdsvis ansvarlig prosjekterende som er godkjent etter § 93b, eller ansvarlig utførende som er godkjent etter § 98, 

5.bruker eller lar bruke byggverk m.v. som nevnt i § 99 uten at det foreligger ferdigattest, midlertidig brukstillatelse eller nødvendig driftstillatelse, 

6.utfører kontroll av et tiltak i strid med de bestemmelser som er gitt om dette i eller i medhold av denne lov.”

Vurdering:

Etter kommunen si meining må grunneigar som har fått tilsendt førehandsvarsel om eit eventuelt vedtak i samsvar med § 113 i plan- og bygningslova klandrast for den situasjonen som har oppstått.

Forholda er etter måten grov.  Og kor stor ulempe den vil føre/har ført til for naboar i området, må og vurderast i forhold til kva straffereaksjon som skal iverksetjast.

Av omsyn til naboar må tiltakshavar omgåande få sendt inn ein fullstendig søknad om løyve til tiltak.  Dette må gjerast raskt og innan dei tidsfrister som kommunen set.

Austevoll kommune har sendt melding om førehandsvarsel om eit eventuelt vedtak i samsvar med plan- og bygningslova § 113, jf. plan- og bygningslova § 110 nr. 2 og 3.  

Med ei frist på 2 veker til 17.03.2006 vart det sendt varsel om pålegg om retting av forhold den 02.03.2006.  

I svarbrev datert 14.03.06, motteke 16.03.2006 viser tiltakshavar liten vilje til snarast å få forholda brakt i orden.

Grunneigar vart i sitt varsel om pålegg gjort kjent med at kommunen saman med eit eventuelt vedtak om pålegg, utan ytterlegare varsel, ville kunne fastsetje tvangsmulkt i medhald av plan- og bygningslova §§ 116a.

Det er i medhald av plan-  og bygningslova § 116a annet punktum heimel for at pålegg og vedtak om tvangsmulkt kan treffast samstundes.  Men det er då tale om to vedtak som treffast samstundes, men oppfyllingsfrista vert den same for begge vedtaka.   Med heimel i PBL § 113 kan det t.d. gjevast pålegg om at det innan 3 veker etter at vedtaket er fatta blir sendt inn fullstendig søknad etter § 93 i denne lov.  Til dette vedtak blir det avgjerd om at dersom fullstendig søknad etter § 93 ikkje er kome kommunen i hende innan 3 veker frå vedtak, blir grunneigar ilagt ein mulkt enten som eit eingongsbeløp eller ei løpande dagmulkt inntil saka er brakt i orden.  For å kunne ileggje ei tvangsmulkt er det tilstrekkeleg at det objektivt kan konstaterast eit forhold i strid med plan- og bygningslova.

Vedtaket kan påklagast.  

Utgongspunktet er at klage til overordna forvaltningsmyndighet ikkje hindrar gjennomføring av vedtaket.  Pålegget kan utstyrast med tvangsmulkt og denne vil løpe sjølv om den vert påklaga.

SAKSFRAMLEGG.

Sakshandsamar: 
Aud Jorunn Klepsvik
Arkiv: BYGG GB 43/0632 

Arkivsaksnr.:
03/00653



GNR. 43, BNR. 632. EIDSBØEN. KLAGE PÅ POLITISK VEDTAK.

0030/06
Planutval
16.03.2006

0053/06
Planutval
09.05.2006

Rådmannen si tilråding:

”Saka blir lagt fram for Planutvalet utan ny tilråding”.  
Handsaming/vedtak i Planutval den 19.06.2003 sak 0069/03

Handsaming:

  
Vedtak:

  
Det faste utval for plansaker vedtek at tiltaket med 3 bueiningar blir godkjent slik det ligg føre.

Saksdok :
1. Klage på vedtak sak 0030/06  
Bakgrunn:

Den 30.11.2004 mottok kommunen   nye teikningar som viser tiltaket slik det er plassert og utført i dag.

I vedtak gjort i møte den 16.03.2006 pkt. 1. finn planutvalet ikkje å kunne godkjenna terrassen utover allereie godkjente teikningar og det tilbod administrasjonen gav tiltakshavar i brev datert 21.06.2005. 

29.03.2006 mottek kommunen klage frå tiltakshavar på politisk vedtak sak 0030/06.

Klaga ligg i saka.

Vurdering:

Tiltakshavar ser   på vedtaket som urettferdig og at straffa er altfor høg.  Dei bed om at vedtaket blir omgjort.  

Tiltakshavar grunngjev klaga med at terrassane ikkje er til sjenanse for naboane og viser her til at trærne med ei høgd på 3-4 meter,som står i nabogrensa,  skjermer innsyn til eigedomane. 

Planutvalet må vurdere om dei tek klaga til følgje eller om dei held fast på vedtak sak 0030/06 gjort i møte den 16.03.2006.

Dersom utvalet held fast på vedtak i sak 0030/06 blir tiltakshavar si klage sendt justis- og forvaltningsavd. hos fylkesmannen i Hordaland for endeleg avgjerd.

Saka blir lagt fram utan ny tilråding.  

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG GB 16/0020 

Arkivsaksnr.:
05/01332



GNR. 16 BNR. 20, ÅRLAND SØNDRE.  FYLKESMANNEN PÅKLAGAR POLITISK VEDTAK

Saksnr :
Utval:
Møtedato.

0032/06
Planutval
16.03.2006

0054/06
Planutval
09.05.2006

Rådmannen si tilråding:

” Det faste utval for plansaker har vurdert klaga frå miljøvernavdelinga hos fylkesmannen datert 07.04.2006, men finn ikkje å ta klaga til følgje.

Planutvalet sitt vedtak blir oppretthalde med den grunngjeving om at søkjar har eit sjøhus som skal nyttast til næringsverksemd.

Saka blir sendt Fylkesmannen i Hordaland v/justis- og forvaltningsavd. for endeleg avgjerd”.

  
Saksdok :

1. Fylkesmannen si klage på politisk vedtak sak 0032/06, dat 20.03.2006. 

2. Korrigert brev frå tiltakshavar, motteke 18.04.2006  
Bakgrunn:

I møte den 16.03.2006 godkjente   Planutvalet søknad om dispensasjon for bruksendring av reint naust til naust med utleigeleilihet i 2. høgda på gnr. 16, bnr. 20, Årland søndre.

Miljøvernavdelinga hos fylkesmannen påklagar i brev datert 07.04.2006 kommunen sitt vedtak sak 0032/06.  

18.04.2006 mottek kommunen korrigert søknad om dispensasjon frå tiltakshavar. 

Vurdering:

Planutvalet grunngjev si godkjenning til bruksendringa med at bygningen ville bli brukt til utleige og som ei attåtnæring til gardsdrifta.

Fylkesmannen finn å klage på kommunen sitt vedtak.  Dei meiner m.a. at bruksendringa vil vere med på å svekkja naustmiljøet og at ei bruksendring vil ha ei privatiserande effekt.  Ei godkjenning vil og kunne føre til presedens i tilsvarande saker om bruksendring til fritidsbustader rundt om i Austevoll. 

I korrigert brev frå tiltakshavar/grunneigar blir kommunen gjort merksam på at bygningen det blir søkt bruksendring for er eit sjøhus og ikkje eit naust.

I føresegna tilkommuneplanen heiter det m.a. ”I eksisterande naustmiljø er det ein god del større naust og andre bygningar som har vore knytt til tradisjonelt fiske.  

”Større naust” kan og vere eit sjøhus.

I føresegna til kommuneplanen § 3.2.9 heiter det følgjande: ”desse føresegna gjeld ikkje for sjøhus og brygge for næringsverksemd knyta til sjø”.
Grunneigar er registret i enhetsregisteret i Brønnøysund med næringskoder m.a. for saue- og geitehald og hav- og kystfiske.

Planutvalet har vurdert klaga frå miljøvernavdelinga hos fylkesmannen men finn ikkje å ta klaga til følgje.

Planutvalet sitt vedtak blir oppretthalde med den grunngjeving om at søkjar har eit sjøhus som skal nyttast til næringsverksemd.

Saka blir sendt Fylkesmannen i Hordaland v/justis- og forvaltningsavd. for endeleg avgjerd.

